
Annwyl Adrian a Matthew 

Roeddwn i eisiau ysgrifennu atoch ymhellach i fy llythyr diweddar yn ymateb i’ch adroddiad 
ar Asesiadau Effaith Cydraddoldeb. 

Yn fy llythyr, dyddiedig 26 Hydref, amlinellais ymateb Llywodraeth Cymru i argymhellion yr 
adroddiad hwnnw. Ers hynny, mae ein timau wedi cyfarfod i drafod yr adroddiad ac wedi 
cytuno y byddai’n ddefnyddiol i ni geisio eglurder ar un pwynt mewn perthynas ag 
argymhelliad pedwar. 

Caiff yr argymhelliad ei gyfeirio at gyrff cyhoeddus yng Nghymru. Roeddwn i eisiau 
cadarnhau bod Llywodraeth Cymru yn derbyn yr argymhelliad hwn gan ei fod yn berthnasol 
i Lywodraeth Cymru fel corff cyhoeddus. 

Wrth reswm, mater i gyrff cyhoeddus eraill fydd eu hymateb i’r argymhelliad hwn. Fodd 
bynnag, fel y nodais yn fy llythyr blaenorol, rydym yn awyddus i weithio gyda chyrff 
cyhoeddus eraill i rannu arferion yn y maes hwn. 

Yn gywir, 

